
Utoqqaat Illuini siulersuisunut ilaasortassanik qinersineq

Aalajangiiffissaq
J. nr.:  44.05
Isumaginninnermut Suliffeqarnermullu Ingerlatsivik – pisortaagallartoq Kista Lynge Høegh / KILH

Suliassamik eqikkaaneq
Isumaginninnermut Suliffeqarnermullu Ataatsimiititap ulloq 4 aggusti 2017 ataatsimiinnerani 
Nuummi utoqqaat illuinut marluusunut, Utoqqaat llluat aamma Ippiarsuk kiisalu Puilasunnguit 
Paamiuni ileqqoreqqusat nutartikkat akuersissutigivaat.

Malittarisassani allassimavoq, utoqqaat angerlarsimaffiini taakkunani siulersuisunik 
pilersitsisoqassasoq, Isumaginninnermut Suliffeqarnermullu Ataatsimiititami ilaasortanit aammalu 
qanigisanik, sulisunik najugaqartunillu ilaasortaqartunik.

Utoqqaat illuinut taakkununnga pingasuusunut tamarmik immikkut marlunnik siulersuisuinut 
ilaasortassanik toqqaasoqassaaq Isumaginninnermut Suliffeqarnermullu Ataatsimiititamit 
imaluunniit Isumaginninnermut Suliffeqarnermullu Ataatsimiititap toqqagaanik. 

Inassuteqaat
Isumaginninnermut Suliffeqarnermullu Ingerlatsiviup Isumaginninnermut Suliffeqarnermullu 
Ataatsimiititamut inassuteqaatigaa:

- Ataatsimiititaq toqqakkanik katillugit arfiniliusunik toqqaallunilu akuersissuteqassasoq 
imaluunniit Ataatsimiititami toqqarneqartut katillugit siulersuisut pingasuusut Nuummi 
Paamiunilu toqqassagai. 
Ataatsimiititap sinniisussat arfiniliusut toqqarlugillu akuersissutigissagai-
Ataatsimiititap suliaq ilisimatitsissutitut Aningaasaqarnermut Inuussutissaqarnermullu-
Ataatsimiititamut Kommunalbestyrelsimullu ingerlateqqissagaa.

Suliassamik saqqummiussineq 
Ileqqoreqqusani paragraf 3 stk 1 naapertorlugu utoqqaat illuini ataasiakkaani siulersuisut 
makkuninnga ilaasortaqassapput: 

 Najugaqartut sinnerlugit ilaasortat marluk 
 Qanigisat sinnerlugit ilaasortat marluk 
 Sulisut sinnerlugit ilaasortaq ataaseq 
 Isumaginninnermut Suliffeqarnermullu Ataatsimiititaq sinnerlugu ilaasortat, imaluunniit 

ilaasortatut toqqakkat marluk 

Siulersuisut akunnerminni siulittaasumik siulittaasullu tullianik Isumaginninnermut 
Suliffeqarnermullu Ataatsimiititamit imaluunniit ataatsimiititap toqqagaatut ilaasortanit marluusunit 
toqqaassapput.

Utoqqaat Illuanni forstanderi / aqutsisoq aammalu Utoqqarnik Sullissivimmi fagchefi siulersuisut 
ataatsimiinneranni pisariaqartitsisoqartillugu najuussinnaatitaavoq. Siulersuisut ataatsimiinnerini 
najuuttartutut oqaaseqarsinnaatitaapput, taasisinnaatitaanatilli. 

Utoqqaat Illuanni forstanderit / aqutsisoq taassumalu peqannginnerani tullersortaa, siulersuisunut 
allattaassaaq, siulersuisullu ataatsimiinnissaannut piareersaaneq aggersaanissarlu 
akisussaaffigalugit. Siulersuisunik ataatsimiigiaqqusineq siulittaasoq isumatigalugu pisassaaq. 



Siulersuisut ataatsimiinneri oqarasuaatikkut aamma/imaluunniit videokkut 
ingerlanneqarsinnaapput.

Aaqqiissutissatut siunnersuut – suliatigut naliliineq
Isumaginninnermut Suliffeqarnermullu Ataatsimiititaq akunnerminni siulersuisunut ilaasortassanik 
marlunnik toqqaassaaq imaluunniit Ataatsimiititaq Utoqqaat llluanut, Ippiarsummut kiisalu utoqqaat 
illuanut Puilasunnguanut toqqaassalluni.

Sulisut, najugallit qanigisallu sinniisaat sulisunit, najugalinnit aammalu Ippiarsummi qanigisaasunit 
qinerneqassapput. Siulersuisunut ilaasortanik qinersineq aallartinneqareerpoq aammalu sulisut 
akornanni, najugaqartut akornanni qanigisaasullu sinnerlugit ilaasortaasussat oktobarip 
qiteqqunnerani 2017 ataatsimiinnerni qinerneqarumaarput. 

Siulersuisunut ilaasortat Ataatsimiititamit toqqarneqartut ilisimatitsissummik, sulisut akornanni 
qinigaasut, najugaqartut, qanigisaasullu sinniisissaasa aqqisa allattorsimaffiannik 
tunineqarumaaput.

Aningaasaqarnikkut sulisoqarnikkullu naliliinerit
Pisariaqartinneqanngilaq. 

Inatsisitigut tunngavissaq allakkallu tunngaviusumik uppernarsaatitallit
Utoqqaat angerlarsimaffiinut ileqqoreqqusat 2017-
Utoqqarnik paaqqinniffiit il.il. pillugit Inatsisartut peqqussutaat nr. 11 ulloq 30. oktober 1998--
imeersoq.
Kommuneqarfik Sermersuup Utoqqaat pillugit politikkia 2016-2025.-
Utoqqaat pillugit immikkoortumut pilersaarummi imm 1-3-

Ingerlariaqqinnissaq
Siulersuisut siullermeertumik inissitsiterluni ataatsimiinnermi siulittaasumik siulittaasumullu 
tullersortimik, Isumaginninnermut Suliffeqarnermullu Ataatsimiititamit toqqagaanik marluusunik 
toqqaassapput imaluunniit ilaasortanik ataatsimiititap toqqagaanik.

Aningaasaqarnermut Allatseqarfimmit oqaaseqaatit
Suliami matumani Aningaasaqarnermut Allatseqarfiup oqaaseqartinneqarnissaa pisariaqanngitsoq 
Ingerlatsivimmit nalilerneqarpoq. 

Innuttaasunik peqataatitsineq/attaveqaqatigiinneq 
Inissitsiternerup kingorna siulersuisut nutaat, Isumaginninnermut Suliffeqarnermullu Ingerlatsiviup 
peqataaffigisaanik forstanderi utoqqaat illuini ataasiakkaani atuisunut, qanigisaasunut 
suleqataasunullu siulersuisoqarnerup siunertaa pillugu aammalu ilaasortat allattorsimaffii pillugit 
atassuteqassaaq.

Ingerlatsivinnit allanit oqaaseqaatit 
Attuumassuteqanngilaq. 

Ilanngussat
1. Malittarisassat nutartikkat, Utoqqaat llluat 2017
2. Ippiarsummut ileqqoreqqusat 2017
3. Puilasunnguit-nut ileqqoreqqusat 2017

